
Páx. 1 

Era un 13 de novembro do ano 2002 cando o 
Prestige, un buque petroleiro cargado con case 

80.000 toneladas de petróleo que navegaba 

fronte as costas galegas, debido ao forte 

temporal reinante ese día, sufre unha vía de 

auga e comeza a escorarse e perder a súa 

carga. Envía un Maydey e comezan os 

primeiros labores de salvamento. 

Aínda que a tripulación é rescatada, o capitán, o xefe de 

máquinas e o primeiro oficial, quedan no buque. 

A partires de aquí comeza unha odisea. Aínda que ao seu 

carón había varios remolcadores, o salvamento atrásase, nun 

principio porque o capitán espera ordes do armador e logo 

pola ineficacia do Goberno que non sabía que facer. 

A decisión tomada foi afastar o barco da costa. Aínda que o 

Delegado do Goberno, Arsenio “gominas” de Mesa (O 

Fernando Simón do Prestige) dicía nos medios que: “sae pouco 

combustible”, o certo é que a perda de petróleo ía a máis. O 

barco estivo varios días, do 13 ao 18 de novembro, de 

procesión fronte as costas galegas, primeiro para o norte e 

logo para o sur. O 18 pártese en dous e á vez, rompen varios 

tanques cargados que verten o seu petróleo ao mar. Ese día 

xa había 300 km da costa galega chea de chapapote, 

chegando o día 25 a estar máis de 600 km. 

O día 26 xa andan as grandes manchas preto de Corrubedo, 

o 1 de decembro está ás portas da ría de Arousa. O 4 sae 

unha marea de barcos, sobre todo bateeiros da Arousa, 

dispostos a acabar coa mancha ou, polo menos, evitar que 

entre na ría, cousa que non conseguen, aínda que si logran 

parar a entrada dunha importante cantidade de chapapote.  

Os gobernos galego e nacional seguen inactivos, sen ideas e 

incapaces de facer fronte ao problema e evitar o desastre que 

a costa galega estaba sufrindo. 

O CHAPAPOTE CHEGA Á ILLA DE ONS 

A presidenta veciñal de Ons, nunha viaxe que 

fai a Ons o día 21 de novembro, xa advirte e así 

o fai saber á prensa, que nas praias de Ons, 

sobre todo en Canexol, xa se empezan a ver 

pequenas galletas de fuel, que irían en aumento 

en días sucesivos, comezando os traballadores 

do recente inaugurado Parque Nacional e os 

veciños que se atopan na Illa as tarefas de 

limpeza. 

Traxectoria do Prestige dende o 13 de novembro ao 19. 

O 5 de decembro entra unha 

respectable mancha en Ons, 

tocando toda a banda oeste, 

e, na leste a praia de Melide 

e  importantes lunares nas 

demais.  

Á noite do día 5 ao 6 

irrompe a grande sombra 

negra que tingue de loito as 

fermosas praias de Pereiró, 

Canexol. Area dos Cans e 

das Dornas. 

A Illa de Ons estaba ferida 

de morte e con ela todo o 

Parque Nacional. 



 

OS PERIÓDICOS FANSE ECO 

DA NOTICIA: ONS PERIGA 

A presidenta da Asociación Veciñal 

“Illa de Ons” sae á prensa o día 21 

de novembro pedindo medidas de 

protección no caso de que o 

chapapote chegue á Illa. Había 

tempo para prepararse e ter 

preparados os medios necesarios 

para evitar unha catástrofe en Ons. 

Os políticos e responsables da 

Consellería encargada do Parque 

Nacional, fixeron caso omiso.  

Ese mesmo día 21 o Ministro Rajoy 

dixera nos medios: “La mancha no 

llegará a las Rías Bajas”.  

O día 29, volve a saír á prensa 

debido á falla de información, pois o 

fuel xa estaba ás portas da Ría de 

Arousa e, en nada estaría aquí senón 

activan medidas. 

O día 4 de decembro chegan as 

primeiras “galletas” e manchas de 

chapapote ás praias de Ons.   

       Mascábase a traxedia!!! 
Fotos 

Esquerda - Centro abaixo: A presidenta, no 
medio, con varios veciños limpando as 

galletas de chapapote en Canexol o día 4. 

Abaixo: Día 4 xa se ven importantes 

manchas, preludio do que ía ocorrer o día 5. 

 

Voz de Galicia.  21/11/2002 

Diario de Pontevedra. 29/11/2002 

Páx. 2 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Diario de Pontevedra. 4 decembro 2002 

CONSELLEIRO DE MEDIO 

AMBIENTE. CARLOS DEL ÁLAMO 

Incribles as declaracións do Conselleiro 

que a 3 de decembro, cando na ría de 

Arousa saían decenas de barcos a 

pelexar contra o chapapote un pouco 

máis alá de Sálvora, el dicía: ”Trátase 

de pequenas manchas, de seis metros 

de longo por dous de ancho…”. 

Que pouco lle preocupaba o Parque 

Nacional cando, sabendo o que había a 

poucas millas de Ons, manda un retén 

de 8 persoas, para intentar protexer os 

areais de Ons se chega a masiva 

mancha de fuel. Ou non tiña nin idea 

do que estaba pasando ou quería tomar 

o pelo aos galegos e, sobre todo, aos 

veciños de Ons. Que desastre!!! 

E aínda así. crearon no Parque un 

Organismo, opaco ou fantasma, 

chamado “Padroado” e noméano 

Presidente.   Páx. 3 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                                                                                                             

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ONS, DÍA 6 DE DECEMBRO 
CHAPAPOTE NA PRAIA DAS DORNAS 

Na noite do día 5 ao 6 de decembro, como 

por arte de maxia, aínda que os veciños de 

Ons xa o esperaban, o chapapote chega en 

gran mancha á parte leste da Illa e asolaga 

cantís e praias. 

Dende os días anteriores xa estaban alerta 

os traballadores de Parques e dispoñían 

dalgúns traxes, pero non sospeitaban o 

mundo que se lle viña enriba. 

Ese día, dende Bueu, chegaron varios 

barcos cos primeiros voluntarios, pero non 

había material suficiente para eles.  

Non sabían que facer co chapapote que ían 

quitando e faltaban pas e capachos, as 

mans, moitas sen luvas, servían para paliar 

a falla de ferramentas. 

E o peor, non había protección para a cara, 

polo que estaban a traballar sen ningún 

tipo de máscara que evitase o estar a 

respirar os produtos tóxicos que contiña o 

chapapote. 

Existía unha enorme descordinación, froito 

do mal facer das autoridades políticas que 

días antes dixeran que o que había preto de 

Ons, eran pequenas manchas de seis 

metros de longo por dous de ancho. 

Fotos dereita: 
A Praia das Dornas á mañá do día 5. 

Páx. 4 

ONS, DÍA 6 DE DECEMBRO 
CHAPAPOTE NA PRAIA DE CANEXOL 

O mesmo día 6 viamos a Praia de 

Canexol, un pouco máis ao sur que a de 

Area dos Cans, tamén chea de fuel. 

As bágoas, aínda que quixeras evitalo, 

víñanche aos ollos e escorregaban pola 

faciana en forma de chapapote.  

Non podías crer o que estabas a ver!!! 

Recordo que, cando subiu a marea, esa de 

cor negro, dende o camiño mandabas 

unha pedra e vías como case non se 

afundía nesa masa espesa da que estaba 

formada o chapapote. 

Como din na Illa: “A cabesa non para”, e 

dende logo que non, non quitabas da testa 

ideas desoladoras, vías un futuro moi 

negro para Ons, para o acabado de estrear 

Parque Nacional e para a costa galega en 

xeral, parecía, como tamén din na Illa, 

que: <Acábase o mundo!!!>.  

Fotos esquerda: 
Dúas vistas da Praia de Canexol. Coa marea 

baixa e con ela alta.  

Na de abaixo, pode apreciarse o espesor que 

tiña o chapapote. 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

AS PRAIAS DE 

CANEXOL, MELIDE 

E CANIVELIÑAS, 

DEVORADAS POLO 

FUEL 

O chapapote xa estaba 

en Ons e as súas praias, 

tinguidas de loito, foran 

devoradas polo fuel, 

rezaban os titulares de 

diferentes periódicos. 

No bar de Checho, que 

nesa época podería 

haber, con sorte, catro 

ou seis persoas, agora 

atopábase cheo entre 

traballadores de Parques, 

Tragsa, os primeiros 

voluntarios e os poucos 

veciños que había. 

Todos cunha pregunta 

común nos seus beizos: 

Que facemos? 

O descontrol era total, as 

ordes viñan e ían, 

segundo dicían. Material 

non había, os tractores 

dos tres bares e o do 

Faro, dispostos a prestar 

a súa valiosa axuda, pero 

faltaban ordes concretas. 

Ata comentaban que 

había barreiras 

anticontaminantes que 

non se utilizaron. 

Faro de Vigo. 5 decembro 2002 

Páx. 5 

Voz de Galicia. 5 decembro de 2002 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

 

 

 

 

 

 

 

 

 

De novo, nestas dúas fotos, vemos a precariedade coa que se traballaba 

contra o fuel en Ons os primeiros días. Non había colectores axeitados e 

había que utilizar o que se tiña a man, que ben pouco era. 

Na foto inferior, mírase fondeado o barco “Villa de Meira” que, segundo 

contan, foi o primeiro barco no que puideron ir os voluntarios 

 

 

Foto: Santi Corral 

Foto: Santi Corral 

Barrio de Pereiró en Ons. Os 

voluntarios xa levaban días 

traballando na Illa.  

Nesta foto de Santi Corral, 

ensínanos o amencer en Pereiró 

e como estaba ese barrio cando 

el, xunto con moitos dos que se 

desprazaron a Ons para loitar 

contra o chapapote, ían a 

repoñer con colectores baleiros 

para logo enchelos.  

Podemos ver na foto que, cando 

non había colectores, usábanse 

sacos de obra e púñanse estacas 

de paus de acacia, do bosque 

que había xunto ao 

Campamento da Xunta, para que 

non se espallase o seu negro 

contido. 

A foto dio todo, o problema 

estaba en retiralo da Illa. 
 

 

Foto: Santi Corral 

Foto: Santi Corral 

De novo, nestas dúas fotos, vemos a precariedade coa que se traballaba 

contra o fuel en Ons os primeiros días. Non había colectores axeitados e 

había que utilizar o que se tiña a man, que ben pouco era. 

Na foto inferior, mírase fondeado o barco “Villa de Meira” que, segundo 

din, foi o primeiro barco que puxeron para poder ir os voluntarios. 

 

 

Mírase na foto o amencer na zona sur da 

praia de Canexol, cando a marea ía 

entrando cara ao areal. 

Era desolador, conta o autor, ver como 

entraba esa morea de chapapote e ía 

cubrindo o penedo e o areal. 

A praia de Canexol foi, da zona leste da 

Illa, a máis afectada. Os illáns choraban 

ao vela cunha capa de fuel que cubría 

todas as rochas e as dúas pozas, a grande 

e a pequena, que son un viveiro de polbo, 

centola, nécora,..., coidaban que nunca ía 

a ser o mesmo, o desastre estaba á vista. 

Acordábanse do Polycommander, que 

tamén chegou ata alí, pero aquilo era 

diferente.  

 

 Páx. 6 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Gardamariñas da Escola Naval dirixíndose a Melide. Gardamariñas traballando na praia de Canexol. Páx. 7 

Páx. 6 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Faro de Vigo. 7 decembro 2002 

CHECHO E O RUSO 

Dous bos coñecedores 

da Illa, fan balance da 

problemática, dando un 

paseo e recordando 

pasaxes da súa particular 

historia á vista do que 

estaba sucedendo. 

Chama a atención as 

declaracións de Antonio 

Villaverde, “O Ruso”, 

cando di que a 

problemática do Prestige 

era: <Unha vinganza de 

Bin Laden>. Que 

imaxinación. 

Faro de Vigo, 7 de decembro de 2002 

Páx. 8 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Os “Voluntarios” Vip reúnense en Curro. 

Alí programan a estratexia a levar a cabo. 

O Sr. Checho, xunto ao alcalde de 

Bueu daquela época, dirixen aos 

“Voluntarios” Vip, a comprobar sobre 

o terreo os lugares máis afectados. 

Os Vip, reúnense con outros voluntarios para compartir 

ideas e xeitos de como afrontar o traballo. 

Un voluntario, chegado de Pontevedra, 

diríxese ao “Voluntario” Vip máis alto 

para informarlle que a capa de 

chapapote da zona de Canexol, 

cubriríao a el enteiro. Estaba claro que 

había que traballar con moito tino. 

Páx. 9 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

OS VECIÑOS OPINABAN E PARTICIPABAN NAS LABORES DE LIMPEZA. 

Páx. 10 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

O FINAL DESTE PEQUENO PERCORRIDO QUE A CATÁSTROFE DO PRESTIGE PROVOCOU NA ILLA DE ONS 

E chegamos ao final deste reducido repaso do que foi a catástrofe do Prestige na Illa de Ons. Percorremos o tempo que vai dende que se 

lanzou o SOS, 13 de novembro, ata o día 16 en que, o daquela Príncipe Felipe, visita a Illa de Ons coa plana maior de políticos. A partires de 

aquí, seguiuse coa inestimable axuda dos voluntarios ata que a administración decidiu prescindir deles e que só quedaran en Ons os 

traballadores de Tragsa e os alumnos da Armada que, xa con material máis adecuado, puideron traballar dun xeito máis apropiado ao que se 

estaba a vivir. 

Só nos queda dar as GRAZAS, así con maiúsculas, aos miles de voluntarios que, dende todas as partes de España e Europa, 

achegáronse ata a Illa de Ons e a toda Galicia, para loitar contra o chapapote. Sen eles, sería imposible facer ver aos políticos que tiñan unha 

enorme responsabilidade á que non foron capaces de darlle vento cando había que darlla. Esas GRAZAS facémolas extensibles a todos os 

profesionais, (Tragsa e Armada), que durante meses traballaron para limpar a Illa.  

  

Santi, un namorado da Illa, que 

non dubidou nin un minuto en 

ser o primeiro en ir a Ons para 

poñer o seu gran de area para 

sacar da Illa esa roña negra que 

ía acabar cun paraíso natural do 

que gozaba cada verán.  

El puido comprobar de 

primeira man, como nos 

primeiros días a falla de 

material para poder traballar 

dun xeito adecuado e, sobre 

todo, seguro, era o máis 

importante para os voluntarios. 

PETER (á dereita da máquina) é un 

alemán que chegou á Illa hai un 

bo número de anos e quedou 

enfeitizado dela. Todos os 

veráns alí chegaba coa súa 

mochila, a súa guitarra e a súa 

inseparable e particular gorra. 

Decatado da catástrofe do 

Prestige e que o chapapote ía a 

devorar a súa adorada Illa, 

deixou o seu traballo en 

Alemaña e puxo rumbo a Ons 

disposto a deixar a pel para 

arrincar das pedras e praias esa 

noxenta inmundicia que a 

asolaba. 

Peter deixounos hai uns anos, 

pero alí onde esteas, que saibas, 

que todos os que amamos Ons, 

estarémosche sempre moi 

agradecidos. 

CAMAWEI!!! 

Foto: Santi Corral. 

Foto: Rosendo Corral. 

Por último dicir 

que, ata hai moi 

pouco, nas rochas 

das praias de 

Melide e Pereiró, 

cando no inverno 

a marea leva a 

área, podemos ver 

restos do 

chapapote deste 

desgraciado 

accidente. 

Arranxémolo!!! 

Páx. 11 


